
ANNOTATION 
Since chronic frontal sinusitis is a common disease, searching for new methods for diagnosing 

the paranasal sinuses in modern otorhinolaryngology is relevant. This review aims to analyze the 
methods for diagnosing chronic frontal sinusitis and evaluate their effectiveness. As a research 
material, 25 articles on the diagnosis of chronic frontal sinusitis published in the international 
databases PubMed, Scopus, and e-library were analyzed. The review showed that MSCT and 
diagnostic puncture of the frontal sinus can be chosen as the main methods of examination in the 
diagnosis of chronic frontal sinusitis. 

Keywords: chronic frontal sinusitis, diagnostics, puncture, radiography, endoscopy. 

СУРУНКАЛИ ФРОНТИТЛАРНИ ТАШХИСЛАШГА ЗАМОНАВИЙ ЁНДАШУВ 
 

 АННОТАЦИЯ 
Сурункали фронтитнинг кенг тарқалган касаллик эканлигини ҳисобга олган ҳолда, 

замонавий оториноларингологияда бурун ёндош бўшлиқлари диагностикасининг янги 
усулларини излаш долзарб ҳисобланади. Ушбу шарҳнинг мақсади сурункали фронтитни 
ташхислаш усуллари таҳлили ва уларнинг самарадорлигини баҳолаш ҳисобланади. Тадқиқот 
материали сифатида охирги 10 йил мобайнида халқаро PubMed, Scopus ва e-library 
базаларидаги журналларда нашр этилган, сурункали фронтитнинг диагностикасига 
бағишланган 25 та мақолалар таҳлили ўтказилди. Шарҳ шуни кўрсатдики, сурункали 
фронтитнинг ташхисотида асосий текширув усуллари сифатида МСКТ ва пешона бўшлиғини 
диагностик пункциясини танлаш мумкин.  

Калит сўзлар: сурункали фронтит, диагностика, пункция, рентгенография, 
эндоскопия.  

СОВРЕМЕННЫЙ ПОДХОД К ДИАГНОСТИКЕ ХРОНИЧЕСКОГО ФРОНТИТА 
 

АННОТАЦИЯ 
Учитывая, что хронический фронтит является распространенным заболеванием, 

актуален поиск новых методов диагностики околоносовых пазух носа в современной 
оториноларингологии. Целью данного обзора является анализ методов диагностики 
хронического фронтита и оценка их эффективности. В качестве материала исследования были 
проанализированы 25 статей, посвященных диагностике хронического фронтита, 
опубликованных в международных базах данных PubMed, Scopus и e-library. Обзор показал, 
что МСКТ и диагностическая пункция лобной пазухи могут быть выбраны в качестве 
основных методов обследования в диагностике хронического фронтита. 

Ключевые слова: хронический фронтит, диагностика, пункция, рентгенография, 
эндоскопия. 

 
Бурун ёндош бўшлиқлари диагностикаси баъзи қийинчиликлар билан боғлиқ бўлиб, 

улар сурункали риносинуситнинг ноаниқ клиник белгилари билан яширин шаклда давом этиш 
қобилияти билан белгиланади [2,6,9,12,15]. Сурункали фронтитнинг кенг тарқалган касаллик 
эканлигини ҳисобга олган ҳолда, замонавий оториноларингологияда бурун ёндош 
бўшлиқлари диагностикасининг янги усулларини излаш долзарб ҳисобланади [1,3,7,10,13]. 

Ушбу шарҳнинг мақсади сурункали фронтитни ташхислаш усуллари таҳлили ва 
уларнинг самарадорлигини баҳолаш ҳисобланади. 

Тадқиқот материали сифатида охирги 10 йил мобайнида халқаро PubMed, Scopus ва 
e-library базаларидаги журналларда нашр этилган, сурункали фронтитнинг диагностикасига 
бағишланган 25 та мақолалар таҳлили ўтказилди.  

Натижалар ва уларнинг муҳокамаси. Сурункали фронтитларни ташхислашда 
ҳозирги кунда ҳам клиник, ҳам инструментал текшириш усуллари кенг қўлланилмоқда. 
Пешона бўшлиғи яллиғланиш касалликларини ташхислашда дастлаб анамнез йиғишдан 
бошланади, бурун ва бурун ёндош бўшлиқлари пальпацияси, олд ва орқа риноскопия, 
қўшимча тадқиқот усулларининг маълумотлари - диафаноскопия, термография, рентген, 
ултратовуш, ўрта бурун йўлининг эндоскопияси усуллари ҳам қўлланилади [4,5,8,11,14]. 

Сурункали фронтит касаллиги билан оғриган беморларнинг турли шикоятларидан энг 
кўп тарқалгани - бу бош оғриғи, асосан зарарланган бўшлиқ соҳасида оғриқ бўлиши 
кузатилади. Оғриқ мураккаб хусусиятга эга, бу уч шохли нерв тугунларининг механик 
қитиқланиши натижасида кузатилади, буни вакуумдаги оғриқ деб ҳам аталади, ушбу 
оғриқнинг асосий сабаби кислороднинг сўрилиши натижасида пешона бўшлиғидаги 
босимнинг пасайиши, артерия қон томирларининг ҳаддан ташқари пулсацияланиши 
натижасида механик босимнинг ошиши сабабли юзага келади. Бундан ташқари, метаболизм 
бузилиши ва микроорганизмларнинг нобуд бўлиши натижасида ҳосил бўлган 
маҳсулотларнинг шиллиқ қаватга рефлектор таъсири натижасида ҳам кузатилади [5,10]. 

Бироқ, сурункали фронтит билан оғриган беморларда маҳаллий оғриқ бўлмаслиги ҳам 
кам ҳолларда учрайди. Шу билан бирга, баъзи олимлар таъсирланган пешона бўшлиғи 
соҳасидаги маҳаллий оғриқ пешона бўшлиғининг ягона белгисининг намоён бўлиши эмас деб 
ҳисоблайди [12]. 

Пешона бўшлиғидаги яллиғланиш жараёнларида маҳаллий оғриқлар симптомининг 
(МОС) оғирлигини баҳолашда қуйидаги таснифни қўлланилади, унга кўра: МОС-1 даража - 
қош соҳасида ўз-ўзидан пайдо бўладиган маҳаллий оғриқлар йўқ, аммо яллиғланган пешона 
бўшлиғининг олд деворини перкуссия ва пайпаслаш қилинганда оғриқ пайдо бўлади; МОС-2 
даража - пешона бўшлиғининг олд деворини пайпаслаш ва перкуссия қилинганда ўртача 

интенсивликдаги пешона бўшлиғи соҳасида ўз-ўзидан пайдо бўладиган маҳаллий оғриқ; 
МОС-3 даража - пайпаслаш ва айниқса, пешона бўшлиғининг олд девори перкуссиясида 
кескин кучаядиган доимий ўз-ўзидан пайдо бўладиган маҳаллий бош оғриғи (ёки унинг тез-
тез ҳуружи); МОС-4 даража - аниқ маҳаллий оғриқ белгиси, перкуссия ва пешона бўшлиғини 
пайпаслашда кескин кучли оғриқ бўлиши аниқланади [14]. 

Сурункали фронтитнинг ҳуружи бўлган беморларда маҳаллий бош оғриғи жуда аниқ, 
сурункали жараён ремиссиясида унинг интенсивлиги пасаяди. Оғриқнинг интенсивлиги кун 
давомида ўзгариб туради, бу бошнинг ҳолатига қараб, суюқликнинг пешона бўшлиғидан 
чиқиши билан боғлиқ бўлади [11]. 

Сурункали фронтит касаллиги билан оғриган беморларнинг навбатдаги тез-тез 
учрайдиган шикоятлари бурун орқали нафас олишнинг қийинлашиши, бурундан шиллиқ 
ажралиши ҳисобланади. Сурункали пешона бўшлиғининг ҳуружи ва ремиссиясини 
ташхислашда ушбу белгилар муҳим объектив белгилар ҳисобланади. Бироқ, шуни билиш 
лозимки, ўрта бурун йўлидаги патологик ажралма пешона-бурун каналининг блоки ҳисобига 
бўлмаслиги ҳам мумкин [9]. 

Пешона бўшлиғи яллиғланишини ташхислашда риноскопия текшируви муҳим рол 
ўйнайди, бу бурун шиллиқ қаватидаги ўзгаришлар ва патологик ажралма хусусиятларини 
аниқлаш, шунингдек бурун бўшлиғи тузилишидаги ўзгаришларни аниқлаш имконини беради 
[4,6]. 

Сурункали фронтитда қўшимча тадқиқот усуллари сифатида термография ҳам 
қўлланилади, унга бурун ёндош бўшлиқларининг олдинги деворларининг терисини 
инфрақизил нурланишини қайд этиш усули киради. Кўпгина тадқиқотларда сурункали 
синусит учун термографиядан фойдаланиш мумкинлигини тайкидланган. Шуни ҳам билиш 
лозимки, икки томонлама яллиғланиш жараёни билан термография маълумотлари бир 
томонлама яллиғланиш натижаларига қараганда анча кам ишончли ҳисобланади. 
Термография усули пешона бўшлиғида полиплар ва ўсмалар мавжудлигида маҳаллий ҳарорат 
кўтарилиши ҳисобига ташхислаш имкон беради [7,14]. 

Бурун ёндош бўшлиқларнинг яллиғланиш касалликларини ташхислашда муҳим 
ёрдамчи тадқиқот усули рентгенография ҳисобланади. Сурункали фронтитни ташхислашда 
асосий усуллардан бири шу рентгенография усули ҳисобланади. Ушбу усул бурун ёндош 
бўшлиқларининг ривожланишининг индивидуал хусусиятларини ва топографик 
анатомиясини баҳолашга имкон беради. Сагиттал ва латерал проекцияларнинг турли хил 
шаклларида пешона бўшлиғидаги патологик ўзгаришларни аниқлашга имкон беради [8]. 

Бироқ, шуни ҳам таъкидлаш лозимки, ўрта ҳисобда 22% ҳолларда болалардаги 
рентгенологик маълумотлар клиник маълумотларга мос келмайди. Катталардаги 
тафовутларнинг бу даражаси янада юқори ва 25-29% га этади. Шу муносабат билан контрастли 
рентгенография муҳим аҳамият касб этади, бу пешона бўшлиғи деворларининг ҳолатини, 
пешона бўшлиғининг шакли ва ҳажмини аниқроқ аниқлашга имкон беради. Бу усул шиллиқ 
қаватдаги гиперпластик ўзгаришлар мавжудлиги, консерватив ёки жарроҳлик даволаш учун 
кўрсатмаларни аниқлаш учун қўлланилиши ҳам мумкин [3,9]. 

Хорижий олимлар тадқиқотлари шуни кўрсатдики, бурун ёндош бўшлиқлари 
рентгенографияси ушбу ҳолатларнинг 1/3 қисмида одамнинг пешона бўшлиғидаги 
яллиғланиш жараёнининг хусусиятини аниқлашга имкон бермайди, аммо контрастли 
рентгенография ёрдамида пешона бўшлиғи сурункали яллиғланишининг турли шаклларини 
фарқлаш мумкин [5]. 

ХХ-асрнинг иккинчи ярмидан бошлаб бурун ёндош бўшлиқларининг яллиғланиш 
касалликларини ташхислашда янги усул – сонография усули ҳам қўлланилмоқда. Ушбу 
тадқиқотда, агар нурли экссудат, полиплар, кист ёки ўсимта нур йўлида топилса, ушбу 
касалликларга мос келадиган ўзгаришлар эхограммада содир бўлади. Дифференциал ташхис 
қўйиш учун бу усул жуда муҳимдир, бу хавфсиз, ноинвазив усул ҳисобланади [4,12]. 

Бир қатор муаллифларнинг одилона кузатувларига кўра, сонография усули рентген 
текшируви билан рақобатлашмаслиги керак, аммо уни тўлдиради. Эндоскопия, ултратовуш ва 



БИОМЕДИЦИНА ВА АМАЛИЁТ ЖУРНАЛИ  |  ЖУРНАЛ БИОМЕДИЦИНЫ И ПРАКТИКИ  |  JOURNAL OF BIOMEDICINE AND PRACTICE                                                      №6 | 2022  

88 
 

рентген текшируви маълумотларининг мос келиши 80-90 фоизни ташкил этади. Баъзи 
ҳолларда ултратовуш текшируви 97% ҳолларда рентгенологик текширувга, 73% эса 
эндоскопия текшируви натижаларига мос келади [13]. 

Сўнгги ўн йилликларда комьпютер томографияси бурун ёндош бўшлиқларининг 
яллиғланиш касалликларини ташхислашда кенг қўлланилмоқда. Бу усул рентгенографияга 
қараганда маълумотли, ҳамда барча яллиғланиш жараёнларнинг белгиларини аниқ кўрсатиш, 
анатомик ва структуравий тузилмаларни кўриш имкониятини беради [1].  

Комьпютер томографияси маълумотларини эндоскопия билан таққослаш жуда муҳим, 
бу ҳақиқатан ҳам компьютер томографиясининг жуда юқори объективлигини тасдиқлайди. 

Бир неча тадқиқотларда КТ ва МРТ маълумотларини таққослаб, муаллифлар МРТ 
бурун ёндош бўшлиқларининг ўсимта ва яллиғланиш патологиясини аниқлашда юқори 
сезувчанлик (96,5%) ва ўзига хослиги (70,8%) билан тавсифланадиган жуда информацион 
дифференциал диагностика усули эканлигини кўрсатди. Шу билан бирга, МРТ юмшоқ 
тўқималарнинг ўзгаришини аниқроқ кўрсатиши ва суяк патологиясига компютер 
томографияси билан ташхис қўйиш яхшироқ эканлиги аниқланган [14]. 

Бундан ташқари, бурун бўшлиғини эндоскопик текширув усули кенг қўлланилади, бу 
бурун ёндош бўшлиқларининг табиий очилишини ҳолатини баҳолашга, терапевтик тадбирлар 
– патологик ажралмалар аспирациясини, дори воситаларини бурун ёндош бўшлиқларига 
киритишга имкон беради, шунингдек ушбу бурун ёндош бўшлиқларида ўтказиладиган 
жарроҳлик амалларида фойдаланилади. Эндоскопик ускуналар ва махсус воситаларнинг 
пайдо бўлиши бурун ва бурун ёндош бўшлиқлари касалликларини диагностика қилиш 
сифатини тубдан яхшилашга, шунингдек, ринологик беморларни замонавий жарроҳлик 
даволаш даражасини таъминлашга имкон берди [4]. 

Шундай қилиб, сурункали фронтитни ташхислаш ва даволаш усулларининг арсенали 
жуда хилма-хилдир. Уларнинг аксарияти, шубҳасиз, ижобий рол ўйнаган ҳолда, бугунги кунда 
ўз аҳамиятини йўқотди. Ҳозирги вақтда пешона бўшлиғини ташхислашда компютер 
томографияси ва пешона бўшлиғининг диагностик пункцияси энг муҳим ҳисобланади. 
Иккинчисида иккита алтернатив вариант мавжуд: пешона бўшлиғининг олд девори орқали 
трепанопункцияси ва ингичка игна билан пастки девор орқали пешона бўшлиғини пункцияси. 

Пешона бўшлиғини ташхислаш пункцияси, бу пешона бўшлиғини ташхислаш босқичи 
бўлиб, микроблар ландшафтни ўрганишга, микрофлоранинг антибиотикларга сезгирлигини 
аниқлашга имкон беради. Албатта, олимлар одатда бурун ёндош бўшлиқларининг стерил 
эканлигига шубҳа қилишади, чунки нормал физиология қонунларига кўра, бўшлиқлар атроф-
муҳитдан келадиган ҳаво оқими билан доимий алоқада ҳисобланади. Сурункали синуситнинг 
этиологиясида микрофлоранинг аҳамиятига бағишланган кўплаб адабиётларда ушбу 
касалликдаги микробиал спектрнинг алоҳида вакилларининг роли вақти-вақти билан кўриб 
чиқилади [15]. 

Ўткир ва сурункали синуситнинг асосий патогенлари Streptococcus pneumoniae, 
Haemophilus influenzae, Moraxella catarralis, Streptococcus pyogenes, анаероблар - 3-7% 
ҳолларда. Ўткир синусит, аденовируслар, грипп вируслари, parainfluenza ва риновирус 
вируслари билан касалланиш тахминан 10-16% ҳолларда бактериялар билан биргаликда ва 
мустақил равишда чиқарилади. Бошқа олимлар бурун ёндош бўшлиқлари синуслардан 
ажратилган йирингли синусларда аероб ва анаероб флора, замбуруғлар ва вирусларни 
топдилар. Бир неча тадқиқотларда синусит бўлган беморларда гемофил таёқчасининг ажралиб 
чиқиши жуда юқори (36,2%) ҳисобланади, иккинчи ўринда учраш частотаси бўйича 
Streptococcus pneumoniae (28%), Moraxella catarralis учинчи ўринни (10%) эгаллайди. Бурун 
ёндош бўшлиқларининг яллиғланиш касалликларида микрофлорани аниқ текширишнинг 
ноқулайлиги шундаки, бу мақсадда муаллифлар бурун ўрта йўлидан ёки умумий бурун 
йўллидан суртма олиб экишган. Шу билан бирга, бурун ёндош бўшлиқларининг қайси бири 
билан боғлиқлигини аниқлаб бўлмайди. Шунинг учун бундай тадқиқотлар асосида бурун 
ёндош бўшлиқларининг қайси қисмида микрофлорани устунлик қилишини аниқлаш 
муаммоли. Шу сабабли ушбу бўшлиқни пункция қилиб, патологик ажралмани микробиологик 

текшириш жуда муҳим ҳисобланади [6,11]. Шу билан бирга, пешона бўшлиғининг топографик 
ва анатомик хусусиятларини ҳисобга олган ҳолда - уни ҳимоя қилиш ва изоляциялаш - пешона 
бўшлиғининг микрофлорасини аниқ ўрганиш жуда муҳим кўринади, чунки бу ҳолат аниқ 
кузатувда вазиятни инкор қилади ва шифокорга микрофлоранинг белгиланган сезгирлигини 
ҳисобга олган ҳолда антибактериал даволанишни амалга оширишга имкон беради. 

Шундай қилиб, хулоса қилиб айтиш мумкинки, сурункали фронтитнинг ташхисотида 
асосий текширув усуллари сифатида МСКТ ва пешона бўшлиғини диагностик пункциясини 
танлаш мумкин.  

